
Wamranta saka sakala maman 
rikchasin yanukunanpaq. 

Chäsikuskirna mikur qalaykun.

Mikukurkurna jakunta ashin 
mirkapanta qepikunanpaq. 

Nirkur uyshanta kunchapita 
qarqupakuykan. 



 6

 

Uyshankunata qatikurkur misikuq 
aywaykan. 

Karuman chaykasirna utikash 
jamaraykan. 

Misikuykaptin juk uysha 
malwanta atuq apakun. 

Sawraqa uysha malwanpaq wamra 
seqaypa waqaykan. 

Sayno waqaykaptin juk uyshan 
wachaskin. 

Oqshata achuykaptin löcu tamya 
qalakuykun. 

Sawraqa malwata marqakurkur 
uyshankunata qatiykan. 

Wayinman chaykun jututuykar, 
oqshan aparish y uysha malwan 
marqash. 

Nirkur mamanta waqapan: —
¡Malwäta atuq apakush! —nir. 

Sawraqa taytan nin:  
—Imanäshuntaq, hïja. Jina 
apakusunpis. 

Jinan höra röpanta trukakurir 

kushish tulpacho mashakuykan. 

